
LAPORAN JAWATANKUASA KIRA-KIRA WANG NEGARA
(PAC) PARLIMEN TERHADAP PEMBINAAN DAN PENGURUSAN
WISMA PERWIRA ANGKATAN TENTERA MALAYSIA, JALAN
PADANG TEMBAK, KUALA LUMPUR
DI BAWAH KEMENTERIAN PERTAHANAN

1. PENDAHULUAN.

Pembinaan dan Pengurusan Wisma Perwira Angkatan Tentera Malaysia
(ATM), Jalan Padang Tembak, Kuala Lumpur di bawah Kementerian
Pertahanan adalah sebahagian daripada penemuan audit dalam
pembentangan Laporan Ketua Audit Negara (LKAN) Tahun 2014 Siri 1
(Aktiviti Kementerian/Jabatan Dan Pengurusan Syarikat Kerajaan
Persekutuan) yang dibentangkan di Parlimen pada 06 April 2015.
Jawatankuasa Kira-kira Wang Negara (PAC) Parlimen memutuskan
membincangkan mengenai isu ini pada 28 Mei 2015 iaitu dalam prosiding
Bilangan 33 Tahun 2015.

2. OBJEKTIF PERBINCANGAN.

Selaras dengan mandat yang diberikan di bawah Perkara 77 Peraturan-
Peraturan Majlis Mesyuarat Dewan Rakyat serta Perkara 304 (a) Arahan
Perbendaharaan (Pindaan 2008), PAC Parlimen telah membincangkan
penemuan Audit berhubung Pembinaan dan Pengurusan Wisma
Perwira Angkatan Tentera Malaysia, Jalan Padang Tembak, Kuala
Lumpur dengan tujuan:

i.  Mengenal pasti dasar Kerajaan yang berkaitan dengan isu
perolehan tersebut;

ii. Menentukan sama ada perbelanjaan telah dibuat dengan
berhemat atau sebaliknya;

iii. Mengenal pasti sama ada pembayaran yang dibuat selaras
dengan peraturan Kerajaan yang berkuat kuasa; dan

iv. Mengesyorkan tindakan yang patut diambil terhadap pihak-
pihak yang terlibat sekiranya didapati berlaku
penyelewengan wang awam.

3. SKOP DAN METODOLOGI.

Perbincangan telah dibuat melalui pendekatan berikut:

e Menjemput Ketua Audit Negara atau wakilnya bagi memberi

penjelasan awal berhubung isu yang dibangkitkan;

e Perbincangan tertumpu kepada isu-isu utama yang
dibangkitkan dalam LKAN melibatkan skop perancangan,
pelaksanaan dan pemantauan terhadap proses pembinaan,
kerja hiasan dalaman dan pengoperasian dan pengendalian

Wisma Perwira;

e Menjemput dan mendengar keterangan daripada pegawai
yang terlibat dengan pembinaan dan pengurusan Wisma
Perwira termasuk Ketua Setiausaha (KSU) Kementerian
Pertahanan, Yang Dipertua Wisma Pewira ATM, Ketua
Pengarah Bahagian Perkhidmatan Kejuruteraan Pertahanan;

dan

e Menjemput wakil daripada agensi pusat seperti Kementerian
Kewangan (MoF); Jabatan Akauntan Negara; Jabatan
Perkhidmatan Awam (JPA) dan Unit Perancang Ekonomi
(EPU) untuk hadir bersama.

4. LATAR BELAKANG WISMA PERWIRA.

Wisma Perwira Angkatan Tentera Malaysia (WP ATM) adalah sebuah
organisasi yang menyediakan perkhidmatan hospitaliti seperti
penginapan, sajian dan kemudahan-kemudahan lain  yang
berorientasikan perhotelan kepada pegawai-pegawai Angkatan Tentera
Malaysia daripada tiga perkhidmatan yang bertugas di Kementerian
Pertahanan dan unit-unit berdekatan dengan kos pembinaan berjumlah
RM102.75 juta.

Komponen projek WP ATM meliputi dewan bankuet, bilik seminar dan
bilik mesyuarat. Manakala untuk kemudahan riadah pula disediakan
gimnisium, kolam renang, bilik karaoke dan bilik indoor games.

5. HASIL PERBINCANGAN.

5.1 Penjelasan Awal Oleh Timbalan Ketua Audit Negara

(Persekutuan).

a)

b)

Pembinaan Wisma Perwira diberikan kepada Bisraya
Construction Sdn Bhd (BCSB) dan kaedah perolehannya
adalah secara rundingan terus dan design and build. Kos
projek adalah sebanyak RM102.75 juta dan tempoh kontrak
28 Ogos 2008 hingga 24 Februari 2011 iaitu selama 30
bulan. Kelulusan Lanjutan Masa (EOT) iaitu EOT 1 diberi
tempoh selama 114 hari manakala EOT 2 selama 275 hairi.
Tarikh siap projek ini adalah pada 19 Mac 2012 dan diambil
milik pada 10 Mei 2012. Sijil Perakuan Siap Kerja (CPC)
dikeluarkan pada 16 Mei 2012 dengan Tempoh Tanggungan
Kecacatan (DLP) adalah dari 20 Mac 2012 sehingga 19 Mac
2014. Sijil Perakuan Siap Membaiki Kecacatan (CMGD) pula
dikeluarkan pada 13 Oktober 2014.

Secara keseluruhannya projek ini berada pada tahap
memuaskan kerana telah mewujudkan sebuah wisma yang
lebih selesa berbanding sebelumnya.

Bagaimanapun, beberapa kelemahan perlu diberikan
perhatian iaitu:

(i) Projek lewat siap selama 389 hari;

(i) Kelemahan dari segi perancangan reka bentuk

dan skop kerja;
(iii) Kos projek meningkat lebih RM300,000;

(iv) Kelewatan menduduki bangunan selama 25

bulan;

(v) Perabot dan hiasan dalaman lewat siap;

(vi)Kualiti kerja pembinaan kurang berkualiti
walaubagaimanapun telah dibaiki selepas
teguran Jabatan Audit;

(vii) Kerja mechanical dan electrical tidak sempurna;

(viii) Rundingan harga dengan perunding kerja-kerja
hiasan dalaman (NRY Architects Sdn. Bhd.)

lewat dimuktamadkan.

5.2 Keterangan dan Maklum Balas KSU Kementerian Pertahanan.

a. Isu Arahan Perubahan Kerja (APK) Tanpa Kelulusan.

Pelarasan bagi APK 6 adalah perubahan rekabentuk porch
dengan membesarkan dari saiz asal yang diterima dan
diluluskan semasa pembinaan atas teguran secara lisan oleh
Ketua Setiausaha (KSU) semasa itu. Pembesaran ini

melibatkan pembesaran bumbung, penambahan built up

area untuk bilik siber dan bilk senggaraan serta
penambahan kuantiti bagi dome composite panel yang
berjumlah RMO0.65 juta. Manakala bagi APK 7 pula ianya
melibatkan skop kerja menaik taraf kemasan lantai lobi
utama, lobi aras satu dan lobi lif yang rekabentuk asalnya
jubin seramik. BCSB telah melaksanakan perubahan kerja
tanpa arahan secara bertulis dari Pengarah Projek, Bahagian
Perkhidmatan Kejuruteraan Pertahanan (BPKP). BCSB juga
tidak mengemukakan notis pengesahan APK kepada BPKP
dalam tempoh 7 hari sebagaimana yang disyaratkan dalam
kontrak klausa 23 dan 24.4. Permohonan APK 6 dan 7 ini
telah diangkat ke Lembaga Perolehan ‘A’ sebanyak 2 kali
namun tidak diluluskan. Bahagian Pembangunan juga telah
memohon kelulusan Kementerian Kewangan dan ia tidak
diluluskan.

Maklum Balas.

Kementerian Pertahanan menyatakan kedua-dua APK
tersebut memang tidak diluluskan dan sebaliknya pihak
Kementerian Kewangan mengarahkan  Kementerian
membuat bayaran secara ex-gratia. Pihak kementerian telah
membuat semakan harga berasaskan tuntutan yang dibuat
oleh pihak kontraktor dan telah mengemukakan harga yang
dicadangkan kepada Jawatankuasa Tuntutan kementerian.
Kementerian bersetuju untuk membuat bayaran sebanyak
RM188,408.14 sahaja berasaskan kerja-kerja yang telah

dilaksanakan dan bukan berasaskan sebagaimana yang
dituntut oleh kontraktor.

b. Isu Tiada Laporan Ujian Terhadap Bahan Binaan dan
Penyiasatan Tanah (S.I).

Laporan-laporan berkenaan tidak dikemukakan kepada pihak
Audit bagi menentukan segala ujian dan penyiasatan tanah
dilakukan dengan sempurna atau sebaliknya bagi
memastikan kesesuaian tanah untuk pembinaan bangunan
tinggi memandangkan bangunan yang dirobohkan
merupakan bangunan satu tingkat. Semasa lawatan Audit
dijalankan, didapati bangunan yang baru 2 tahun siap dibina
telah diserang oleh anai-anai.

Maklum Balas.

Kementerian telah mengambil tindakan untuk membuat
pemeriksaan terhadap seluruh bangunan. Kontraktor telah
memperbaiki semua kerosakan yang disebabkan oleh anai-
anai dan kontrak pembasmian telah diwujudkan oleh
kontraktor selama lima (5) tahun bermula daripada 19 Mac
2012 dan akan tamat tempoh pada 18 Mac 2017. Kontraktor
juga akan melakukan pemeriksaan berkala terhadap
serangan anai-anai dan makhluk perosak lain dan
mengemukakan laporan bulanan kepada Kementerian
Pertahanan. Kerja-kerja ini akan dipantau oleh pasukan
pemantau Wisma Perwira ATM.

c. Isu Perubahan Reka Bentuk dan Spesifikasi Kerja
Dalaman Selepas SST Dikeluarkan.

Masih terdapat perubahan reka bentuk dan spesifikasi kerja
dalaman atas permintaan Kementerian Pertahanan semasa
rundingan terus dijalankan dan selepas SST dikeluarkan.

Maklum Balas.

Perubahan reka bentuk dan spesifikasi kerja  dalaman
berlaku disebabkan oleh kekangan peruntukan yang
menyebabkan skop kerja asal terpaksa dikecilkan iaitu
dengan mengeluarkan skop utama seperti ID; perabot
mudah alih; peralatan AV Audio/Sound & PA System; lampu-
lampu hiasan; peralatan hidangan dan house-keeping serta
M&E. Pihak Kementerian mendapati skop kerja yang
dikeluarkan itu masih diperlukan untuk memastikan WP ATM
beroperasi sepenuhnya. Perubahan terpaksa dibuat bagi
memberi added-value kepada WP ATM selaras dengan imej
wisma induk ATM yang sering menerima kunjungan VVIP
dalam dan luar negara.

Kementerian Pertahanan juga telah memelaksanakan
langkah-langkah pencegahan seperti berikut:

bagi projek-projek yang melebihi RM50 juta akan
dibincangkan di value management lab (VMB) terlebih
dahulu. Penglibatan banyak pihak termasuk PBT dan
pengguna semasa VMB dapat membantu
menghasilkan skop kerja dan rekabentuk optima bagi
mengelakkan sebarang perubahan kerja semasa
pembinaan.

ii) perubahan kerja yang besar semasa pembinaan hanya

ii)

akan dipertimbangkan setelah mendapat kelulusan
bertulis daripada Panglima Perkhidmatan masing-
masing.

perubahan kerja terpaksa dilaksanakan kerana ianya
tidak dapat dikenalpasti di peringkat perancangan.
Perubahan kerja adalah bagi memastikan tidak
berlakunya double handling works.

d. Isu Proses Rundingan Harga.

Secara keseluruhan proses rundingan harga mengambil
masa selama 5 bulan untuk dimuktamadkan dan telah
mengakibatkan kelewatan semasa pelaksanaan projek.

Maklum Balas.

Proses rundingan mengambil masa atas dasar Kementerian
berhasrat untuk merundingkan harga ke paras berpatutan
dan munasabah serta menguntungkan pihak Kerajaan.

Namun, dalam beberapa siri perbincangan yang diadakan,
pihak kontraktor enggan untuk mengurangkan harga.
Rundingan seterusnya diadakan pada Januari 2013
sehingga mencapai persetujuan di kedua-dua pihak dengan
harga yang berpatutan selaras dengan konsep best value for
money. Walaupun mengambil masa 5 bulan, secara
keseluruhan, Kementerian berjaya menjimatkan sebanyak
RMO0.82 juta (27%) dari tawaran asal kontrak RM3.11 juta
kepada RM2.29 juta.

Kementerian juga melaksanakan langkah pencegahan
dengan memastikan setiap mesyuarat rundingan harga akan
dipastikan mencapai persetujuan dalam tempoh masa
mengikut peraturan semasa sebelum SST dikeluarkan. Ini
akan memastikan komitmen kontraktor akan lebih tinggi
memandangkan SST tidak akan dikeluarkan sehingga
mencapai persetujuan rundingan harga.

e. Isu Dokumen Kontrak Tidak Ditarikhkan.

Dokumen kontrak bagi kerja pembinaan (Bisraya
Construction Sdn. Bhd) dan kerja membekal, memasang,
menguji dan mentauliah sistem dan peralatan dapur
(Ingenious Air Cycle Engineering Sdn. Bhd) tidak
mempunyai tarikh ianya ditandatangani menyebabkan tidak
dapat dipastikan sama ada terdapat kelewatan dalam
menandatangani dokumen kontrak selepas SST dikeluarkan.

10



LAPORAN JAWATANKUASA KIRA-KIRA WANG NEGARA (PAC) PARLIMEN

BERHUBUNG PEMBINAAN & PENGURUSAN WISMA PERWIRA ANGKATAN TENTERA MALAYSIA,
JALAN PADANG TEMBAK, KUALA LUMPUR

DI BAWAH KEMENTERIAN PERTAHANAN

TARIKH TEMPOH
KONTRAK KELEWATAN
PROJEK KONTRAKTOR ST SEPATUTNYA SEBENAR SELEPAS 4
DIKELUARKAN  DITANDATANGANI  DITANDATANGANI  BULANDARI
TARIKH SST
Bisraya
Pembinaan Construction 25,08.2008 25.12.2008 ™ ™
Sdn. Bhd.
Membekal,
Memesang, \ Ingenious Air
Mm BMemqmmalw Peptalhanar ™ ™
Sistem dan Sdn. Bhd.
Peralatan Dapur

Maklum Balas.

Kementerian mengambil maklum akan teguran ini dan telah
membuat semakan semula dengan dokumen sedia ada dan
mengakui ia merupakan satu masalah teknikal dan
menganggap masalah ini sebagai kes overlooked.
Kementerian telah mengambil tindakan dalaman segera
dengan mengeluarkan arahan kepada semua desk officer
memastikan semua dokumen kontrak yang ditandatangani
mesti ditarikhkan pada tarikh semasa.

f. Isu Skop Kerja Tiada Dalam Kontrak.

BCSB terpaksa menangguhkan kerja-kerja M&E dan
pemasangan plaster ceiling di ruang Ballroom bagi
pemasangan sistem penyokong lampu Chandelier serta
penambahan sistem pendawaian terhadap lampu berkenaan
yang tidak termasuk di dalam kontrak. Selain itu
penangguhan kerja binaan di ruang dapur bagi pemasangan
peralatan dapur oleh IACESB menyebabkan Kementerian
bersetuju meluluskan EOT ke-2 selama 275 hairri.

11

Maklum Balas.

i) Skop kerja pemasangan lampu Chandelier tidak
diambilkira dalam skop kerja BCSB kerana ianya lebih
menjurus kepada kerja hiasan dalaman.

i) Koordinasi antara kontraktor bangunan dan kontraktor
dapur sentiasa dilaksanakan sepanjang tempoh
pembinaan projek. Walau bagaimanapun ia juga
bergantung kepada komitmen semua kontraktor untuk
melaksanakan kerja.

iif) Pertindihan masa dan ruang kerja tidak dapat dielakkan
kerana kedua-dua projek harus dilaksanakan serentak
bagi memastikan keseluruhan bangunan dan
kemudahan siap dan sedia digunakan oleh pengguna.

g. Isu Kelewatan Mengeluarkan Sijil Kerja Tidak Siap (CNC)

Semasa tempoh pembinaan dilaksanakan sebanyak 4 CNC
dikeluarkan masing-masing satu kepada BCSB, 2 kepada
IACESB dan satu kepada MRSB. Didapati Kementerian
telah lewat mengeluarkan CNC kepada BCSB dan IACESB.

Maklum Balas.
Notis kelewatan kepada BCSB telah dikeluarkan pada 3 Mei
2011. CNC dikeluarkan pada 23 Jun 2011. Sungguhpun

